
Framlag til samstarfsverkefnis um eflingu líftækniklasa á höfuðborgarsvæðinu

Óskað er eftir heimild borgarráðs til þess að leggja 5 milljónir króna fram til verkefnis um að laða 
beina erlenda fjárfestingu á sviði líftækni til Íslands. Verkefnið er samstarfsverkefni SSH, 
Íslandsstofu, Reykjavíkurborgar og Þróunarfélags Keflavíkurflugvallar. 

Markmið verkefnisins er að fá til landsins erlenda fjárfesta og samstarfsaðila í líftækni. Þetta fjölgar 
stoðum hagkerfis borgarinnar í þekkingardrifnum útflutningi. Það er í samræmi við markmið 
atvinnustefnu borgarinnar, Skapandi Borg, sem miðar að því að skapa hér áhugavert umhverfi 
þekkingarfyrirtækja. Erlend fjárfesting er mikilvægur þáttur í þróun atvinnugreina og skapar 
þekkingaryfirfærslu milli landa auk þess sem hún bætir áhættudreifingu fjárfestinga. Ein 
mikilvægasta niðurstaða McKinsey skýrslunnar árið 2013 var að Ísland þyrfti að auka verulega 
útflutning á þekkingardrifinni framleiðslu. Á Íslandi er þegar vísir að alþjóðlega samkeppnishæfum 
fyrirtækjum á sviði heilbrigðis og líftækni og verulegt tækifæri til þess að efla það umhverfi enn 
frekar með aðkomu sérhæfðra erlendra aðila. Vísindaþorpið í Vatnsmýrinni, með nálægð við tvo 
háskóla og háskólasjúkrahús í nágrenni miðborgar er á margan hátt mjög ákjósanlegur valkostur fyrir 
líftæknifyrirtæki. 

Árið 2016 hóf Fjárfestingasvið Íslandsstofu vinnu með það að markmiði að undirbúa jarðveginn fyrir 
kynningu á Íslandi sem vænlegri staðsetningu fyrir erlend líftæknifyrirtæki. Vinnan fólst í tvennu: 

a) Greina innlendar aðstæður, þ.e. hvaða fyrirtæki og stofnanir væru til staðar í greininni, hvað 
þau væru að gera, hvernig styrkjafyrirkomulag væri fyrir hendi, hvaða skattaumhverfi þau 
byggju við, o.s.frv.; og 

b) athuga samkeppnishæfni landsins miðað við okkar helstu keppinauta og sjá hvort (og hvar) 
Ísland hefði forskot.

Chris McClure var fenginn til að skoða líf- og heilsuupplýsingatækni fyrirtæki, hvar þau stæðu og 
hvaða möguleika þau hefðu gagnvart erlendri fjárfestingu og Matt Szuhaj hjá Deloitte í San Francisco 
mátaði Ísland inn í skapalón Deloitte fyrir Líftækniuppbyggingu. Í framhaldi af vinnu Chris var hann 
beðinn um að hafa samband við erlend líftæknifyrirtæki til að kanna áhuga þeirra á Íslandi og þeim 
kostum sem landið hefur upp á að bjóða. Af rúmlega 80 fyrirtækjum höfðu 8 verulegan áhuga á 
Íslandi og langar að fá fund með Íslandsstofu og fá frekari upplýsingar á nýju ári. 

Lýsing á markaðs- og kynningarstarfi

Chris McClure verður ráðinn inn í verkefnið (í hlutastarf) og mun hans hlutverk vera tvenns konar: 
annars vegar að halda áfram því starfi sem hófst 2016, þ.e. bein tengslamyndun við fyrirtæki og 
stofnanir, og hins vegar mun Chris verða verkefninu innan handar við PR- og fjölmiðlakynningar:

1. B2B fundir (50%):
a. Bein samskipti við alþjóðleg fyrirtæki með það fyrir augum að auka erlenda fjárfestingu 
b. Vinnustofa með Deloitte í janúar 2017

2. Kynningar í gegnum PR stofur og fjölmiðla (50%):
a. Finna viðeigandi sýningar og ráðstefnur í lífvísindum, og vera hluti af íslenskri sendinefnd á 

þeim sýningum/ráðstefnum. Skipuleggja málstofur og fundi til að kynna möguleika á sviði 
lífvísinda á Íslandi

b. Smíða Case Studies (t.d. Alvogen, Actavis, Nox Medical, Star-Oddi, o.s.frv.) og smíða 
viðbótar markaðsefni tengd fyrirtækjunum



c. Finna viðeigandi fjölmiðla til að dreifa case studies, sögum og upplýsingum um ávinning 
við að staðsetja sig á Íslandi. Hentugir miðlar gætu t.d. verið Modern Healthcare, The 
Morning Consult, FierceHealthcare, etc

Gert er ráð fyrir því að standa fyrir einhverskonar „outreach“ - og tengslaverkefni, þ.e. fá þriðja aðila 
til að hanna og senda út efni (í samstarfi við verkefnið), safna niðurstöðum og skila skýrslu og 
tenglum (leads) til verkefnisins. Íslandsstofa hefur þegar fengið nokkur tilboð í slík verkefni.

Haldinn verður fjárfestavinnustofa í Boston í maí, þar sem áhersla verður lögð á lífvísindi. ROI 
(Research on Investment) sá um framkvæmd sams konar vinnustofu fyrir Íslandsstofu í New York í 
nóvember 2016 þar sem sendiherra Íslands ásamt forsvarsmönnum íslenskra fyrirtækja kynntu 
aðstæður á Íslandi fyrir hópi fjárfesta. ROI hefur verið ráðin til að sjá um vinnustofuna í Boston hvar 
leitast verður við að fá fjárfesta úr lífvísindageiranum.

Vinnuferli

Verkefnið er samstarfsverkefni þeirra sem að því standa. 

Gert er ráð fyrir mánaðarlegum fundum með samstarfsaðilum þar sem farið er yfir stöðuna, verkefni 
síðasta mánaðar og skýrsla frá Chris McClure eru kynnt og línur lagðar fyrir næsta mánuð.

Einnig er gert ráð fyrir 2-3 fundum með öllum hagaðilum, þar sem framvinda verkefnisins verður 
kynnt og hagaðilum gefin kostur á að leiðbeina og koma með athugasemdir. 

Markmið

Markmið verkefnisins er að hafa greinargóðan skilning á aðstæðum á Íslandi og í hverju hagkvæmni 
(og sóknarfæri) okkar er fólgin. Og nota þá vitneskju til að finna erlend fyrirtæki sem vinna innan 
þess ramma og kynna íslenskar aðstæður fyrir þeim. 

Aðferðir

Verkefnið mun nota 4 aðferðir til að ná markmiðum sínum:
• Fyrirtækjafundir: Ráðgert er að heimsækja fyrirtæki sem hafa augljósan hag að því að 

staðsetja sig á Íslandi
• Atvinnugreinaráðstefnur: Við munum kynna íslenskar aðstæður á völdum 

atvinnugreinaráðstefnum
• Auglýsingar: Ráðgert er að skoða markvissar auglýsingar í völdum blöðum og/eða tímaritum
• Greinarskrif. Útfærsla á greinarskrifum í völdum atvinnugreinatímaritum

Rekstraráætlun

Áætlaður kostnaður árið 2017 er kr.15 milljónir. 

Helstu kostnaðarliðir eru sérfræðikostnaður Chris McClure, ferðakostnaður, ráðstefnu- og 
sýningakostnaður, kostnaður við vinnustofu í Boston, kostnaður við „outreach“ og tengslaverkefni og 
kostnaður við fjölmiðlaumfjöllun. 

Ráðgert er að skipta kostnaði jafnt á milli samstarfsaðila sem leggja fram 5.000.000 kr. framlag hver 
sem tekjur inn í verkefnið. Verði afgangur af framlögum í lok árs yrði honum þá varið til 
áframhaldandi kynningarstarfa á þessu sviði nema annað verði ákveðið en ákvörðun um framhald 
verkefnisins yrði tekin eigi síðar en í nóvember 2017. 

